
GOUVÈNÈ CUOMO ANONSE $2.7 MILYON NAN FINANSMAN POU PWOJÈ 

REZISTANS INONDASYON NAN KONTE NIAGARA 
 

Pwojè ki pwopoze a nan Plan Rekonstriksyon Kominotè NY Rising nan Konte 
Niagara 

 

 

Gouvènè Andrew M. Cuomo jodia te anonse $2.7 milyon pou mete sou pwye pwojè ki 
pwopoze nan Plan Rekonstriksyon Kominotè NY Rising nan Konte Niagara plan kap 
adrese domaj pèsistan nan inondasyon grav. Nan ete 2013, kominote yo toupatou nan 
konte a te soufri domaj enpòtan akoz de inondasyon e finansman sa sipòte efò yo ki 
ankou pou yo vin pi rezistan kont pwochen inondasyon ak move tan.  
 

"Plis ak plis, move tan ak gwo tanpèt vini nouvo reyalite a e nou dwe fè tout sa nou 
kapab pou ede kominote yo toupatou nan New York pou yo vini pi rezistan ak pi byen 
prepare nan nouvo reyalite sa a," Gouvènè Cuomo te deklare. "Pwojè sa yo pral fè 
renovasyon ki enpòtan kap redwi posib vilnerabilite nan Konte Niagara epi asire ke 
rezidan yo pwoteje kont pwochen inondasyon." 
 

Pwogram Rekonstriksyon Kominote New York Rising se yon pwosesis planifikasyon 
anba-anwo, ki deziyen pou abilite kominote yo ki te soufri domaj enpòtan nan gwo 
tanpèt Sandy, Siklòn Irene ak Tanpèt Tropikal Lee. Pwogram lan te etabli nan avril 2013 
pa Gouvènè a e li finanse preske antyèman pa plis pase $600 milyon dola finansman 
federal atravè Blòk Sibvansyon Devlopman Kominote - Pwogram Rekouvreman Dezas. 
Apre tanpèt ki te pase nan ete 2013, Eta New York te kontribye yon adisyon $15 milyon 
nan pwogram lan, enkli $3 milyon spesyalman pou pwojè yo nan Konte Niagara. 
 

Sekretè Deta pa Entèrim Rossana Rosado te deklare, "Depatman Eta kontan pou l 
sipòte efò planifikasyon rezistans Gouvènè a pou prepare Konte Niagara pou pwochen 
dezas ak avanse pwojè yo ki enpòtan pou byennèt kominote sa yo."  
 

Pwojè ki annaprè yo, ki te devlope pa Komite Planifikasyon Rekonstriksyon Kominotè 
NY Rising Konte Niagara ap adrese vilnerabilite enpòtan pou domaj inondasyon nan 
zòn lan:  

 

• $1,500,000 pou Separasyon egou nan High Street nan Vil Lockport. 
Inondasyon grav nan mwa Jen 2013 la te koze domaj enpòtan nan sistèm egou 
nan Vil Lockport, afekte plis pase 600 rezidan ak anpil nan enfrastrikti vil la. 
Enstale yon nouvo liy twonson prensipal dlo lapli sou High Street ap pèmèt 

detounen nan sistèm aktyèl ki konbine a epi redwi risk pou debòdman egou 
pandan evènman move tan.  
 

• $325,000 Pou pwodiksyon Elektrisite Ijans pou Estasyon Ponp yo nan Vil 
Lockport. Lè plis pase senk pous lapli te tonbe nan Vil Lockport nan Jen 2013, 
pat gen kouran nan estasyon ponp yo nan sistèm sanitè egou Lockport, sa ki te 
lakoz sistèm nan te kanpe e sa te antrene debòdman inondasyon nan sousòl la 
nan tout sou-divizyon rezidansyèl yo. Pwojè sa ap enstale pwodiksyon elektrisite 
pèmanan gouvènman nan estasyon ponp stratejik yo toupatou nan sistèm 
Lockport la pou redwi pwochen inondasyon ak anpeche debòdman dlo sal ki pa 
trete nan kay ak biznis yo. 
 

• $350,000 Pou Elektrisite Ijans pou Izin Tretman Dlo Sal nan Vil Niagara 
Falls. Izin Tretman Dlo Sal Niagara Falls la (WWTP) pa gen sous elektrisite 
sekou ki enstale nan fason pèmanan pou asire operasyon nan estasyon ponp la 
pandan yon pann kouran. Pwojè sa ap pèmèt yo elaji sistèm distribisyon 
elektrisite ijans nan Niagara Falls WWTP epi ranplase yon dèlko dyezèl avèk 
ekipman modèn ki menm gwosè ki kapab reponn a bezwen elektrisite konplè 
WWTP nan kondisyon ijans. 
 

• $325,000 Pou Elektrisite Ijans pou Izin Tretman Dlo Sal nan Vil Niagara 
Falls. Avèk sous alimantasyon elektrisite sekou ki pa pèmanan, sistèm 
koleksyon egou Niagara Falls la siseptib pou debòdman dlo sal sa ki te ka koze 
pou dlo sal brit la inonde nan sousòl yo toupatou nan vil la sizoka ta gen pann 
kouran toupatou. Pwojè sa ap enstale elektrisite pèmanan nan estasyon enpòtan 
yo nan sistèm koleksyon egou Niagara Falls nan fason ou pwoteje rezidan yo de 
inondasyon sousòl ak espozisyon pou dlo sal brit. 
 

• $200,000 pou Dèlko nan egou Estasyon Ponpaj yo nan Vil Wheatfield. 
Rezidan yo nan Vil Wheatfield gen risk pou inondasyon akoz de debòdman nan 
sistèm egou a sizoka ka ta gen yon pann kouran akoz yon evènman move tan. 
Lè nou enstale dèlko sekou ijans nan egou estasyon ponpaj yo toupatou nan vil 
la, pwojè sa ap redwi domaj inondasyon nan kay rezidansyèl yo, redwi depans 
antretyen pou netwaye debòdman, ak diminye risk pou sante piblik ki kapab koze 
nan ekspozisyon a dlo sal.  

 
 
Prezidan Lejislati Konte Niagara Wm. Keith McNall te deklare, "Konte Niagara 
apresye sensèman Pwojè Rezistans Inondasyon Gouvènè Cuomo nan Konte Niagara. 
Pwojè yo ap ede prepare Konte Niagara pou pwochen domaj move tan, dezas ak 
inondasyon ansanm avèk amelyorasyon nan etablisman tretman dlo yo." 
 
Sipèvizè Vil Lockport Mark Crocker te deklare, "Nou kontan paske yo te ofri nou 
lajan sa pou achte dèlko sekou pou estasyon ponp nou yo. Li pat ka vini nan yon pi bon 
moman pase sa kòm nou pral kòmanse yon plan a de nivo nan estasyon ponpaj nou yo 
avèk ponp ak sekou ijans. Nan non tout moun Lockport, nou di 'mèsi.'" 

Sipèvizè Vil Wheatfield Robert Cliffe te deklare, "Wheatfield gen estasyon ponpaj 
nan ansyen zòn ki pi ba yo. Pandan tan lè gen pann kouran nan zòn sa yo, egou brit ka 
debòde nan kay ak biznis yo epi koze yon dezòd total. Pandan gwo tanpèt tankou sa 
nou te genyen nan 2012 ak 2013, nou te gen kèk dèlko ke nou kapab konekte nan 
estasyon ponpaj yo. Toutfwa, nan moman kote nou resevwa apèl ki soti nan kayte a epi 
jwenn ekip pou konekte dèlko yo ka gentan gen domaj. Sa ki kapab pi mal pase yon 
sousòl ki plen avèk dlo sal brit? Dèlko sa yo ap fè yon wout long nan bi pou ekonomize 
anpil rezidan nan zòn sa yo pèt finansye ak pèsonèl. Nou apresye èd Albany, e nap rete 
tann pou n travay avèk Eta pou nou ka enstale yo.” 
 
Majistra Lockport Ann McCaffrey te deklare, "Finansman sa se bon nouvèl pou Vil 
Lockport. Nan 2013, nou te eksperimante yon inondasyon enpòtan ki te afekte anpil kay 
ak biznis. Nou gen plan, e kounye a finansman an, anplas pou amelyore enfrastrikti nou 
yo epi redwi risk pou pwochen inondasyon. Mwen ta renmen di mèsi pou Gouvènè 
Cuomo ak Empire State Development pou sipò yo nan inisyativ sa ak pou opòtinite nou 
genyen pou ogmante rezistans nou kont pwochen inondasyon.”  
 
Majistra Niagara Falls Paul Dyster te deklare, "Sekou enèji esansyèl pou ewozyon 
nan yon inondasyon ijans. Nou remèsye Gouvènè Cuomo paske li bay finansman ki 
pral ede redwi inondasyon nan sousòl yo, sa ki se yon kochma redoutab pou chak mèt 
kay." 

